ԱՄՓՈՓ ՏԵՂԱԿԱՆՔ
«Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության դրույթների իրականացումն ապահովող 2019-2026թթ. միջոցառումների ծրագիրն ու ծրագրի իրականացման համար մշակված գործողությունների պլան-ժամանակացույցը հաստատելու մասին»
ՀՀ կառավարության որոշման նախագծի
	№
	Գերատեսչության անվանումը
	Առաջարկություններ և դիտողություններ
	Եզրակացություն
	Կատարված փոփոխություններ

	1. 
	ՀՀ արտակարգ իրավիճակների նախարարություն
	Նախագծի վերնագրում «ՀՀ-ում» բառը փոխարինել «Հայաստանի Հանրապետությունում» բառերով.
	Առաջարկն ընդունվել է 
	Նախագիծը խմբագրվել է:

	2. 
	
	Հավելված 1-ի 2-րդ կետի 4-րդ պարբերությունում «նպատակահարմար» բառը փոխարինել «անհրաժեշտ» բառով.
	Առաջարկը չի ընդունվել
	Համաձայն «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի հոդված 17, կետ 17-ի՝ «...կարգավորող մարմինը իրականացնում է միջուկային նյութերի, իոնացնող ճառագայթման աղբյուրների, ռադիոակտիվ թափոնների պետական գրանցումը և պետական ռեգիստրի վարումը»: Հիմք ընդունելով վերոնշյալը, ինչպես նաև հաշվի առնելով, որ ՀՀ էներգետիկ ենթակառուցվածքների և բնական պաշարների նախարարության իրավասությունների սահմաններից դուրս է ՀՀ միջուկային անվտանգության կարգավորման կոմիտեին նշանակել ազգային տվյալների բազա ստեղծող պատասխանատու մարմին, առաջարկը չի ընդունվել:

	3. 
	
	Հավելված 2-ի պլան-ժամանակացույցի 4-րդ կետում «համակատարողներ» սյունակում ավելացնել նաև «ՀՀ արտակարգ իրավիճակների նախարարություն» բառերը:
	Առաջարկը ընդունվել է 
	Նախագիծը խմբագրվել է:

	4. 
	ՀՀ միջուկային անվտանգության կարգավորման կոմիտե
	Նախագծի գլուխ III.-ում հղում է տրվում ՀՀ կառավարության 2017 թվականի հոկտեմբերի 5-ի N42-րդ նիստի արձանագրության 12-րդ կետով հավանության արժանացած Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության 7-րդ գլխի 1) կետում բերված դրույթներին, սակայն  նախագծի գլուխ III. կետ 5.-ում  և Հավելված N2-ում ներառված գործողություններում չի ներառվել վերոնշյալ ռազմավարության 7-րդ գլխի 1) կետի ժ. ենթակետով նախատեսված դրույթի իրականացումը:
	Առաջարկը չի ընդունվել
	Նախագծի գլուխ III-ում ամփոփ ներկայացված է Ռազմավարության 7-րդ գլխով ամրագրված գործողությունները՝ ոչ ամբողջությամբ նույնությամբ: Նախագծի գլուխ III-ի ե) ենթակետը (ՌԹ-ների կառավարման համակարգի արդիականացում) իր մեջ պարունակում է նաև նշված Ռազմավարության 7-րդ գլխի 1) կետի ժ. ենթակետով նախատեսված դրույթի իրականացումը: Բացի այդ վերոնշյալ դրույթի իրականացումը մտնում է ՀԱԷԿ-ի նախագծային ժամկետի երկարաձգման աշխատաբքբերի ցանկի մեջ, որը և նշված է նախագծում (տե՛ս նախագծի գլուխ III, կետ 5, ինչպես նաև Հավելված N2, ենթակետ 5.1):

	5. 
	
	Նախագծի գլուխ III. կետ 1.-ի բովանդակությունը` մասնավորապես ազգային օպերատորի կողմից իրականացվելիք միջոցառումները/ գործողությունները մինչև 2026թ., և Հավելված N2-ի պլան-ժամանակացույցում ներառված գործողությունները չեն համապատասխանում միմյանց: Առաջարկվում է լրամշակել պլան-ժամանակացույցը և ներառել Ազգային օպերատորի կողմից 2018-2026 թվականներին իրականացվելիք միջոցառումները/գործողությունները:
	Առաջարկը չի ընդունվել
	Ներկա պահին Ազգային օպերատորի կողմից 2018-2026 թվականներին իրականացվելիք միջոցառումները/գործողությունները պլան-ժամանակացույցում ներառելը անիրատեսական է: Այն կներկայացվի Ազգային Օպերատորի հիմնադրումից և դրա Կանոնադրության հաստատումից հետո:

	6. 
	
	Նախագծի գլուխ III. կետ 1.-ի բովանդակությունից, մասնավորապես «Հատկանշական է նշել, որ ներկայումս Հայաստանի Հանրապետությունն ունի խնդիր վերոնշյալ գործողությունների համակարգման, կազմակերպման ու իրականացման համար, քանի որ ռադիոակտիվ թափոնների վերամշակման, թափոնների պահեստարանների ու գերեզմանոցների կառուցման համար անհրաժեշտ երկրաբանական և այլ ուսումնասիրությունների համար երկիրը չունի համապատասխան ֆինանսական, մարդկային ու տեխնիկական ռեսուրսներ:» նախադասությունից հասկանալի չէ.
-ռադիոակտիվ թափոնների վերամշակման համար երկրաբանական ուսումնասիրությունների իրականացման անհրաժեշտությունը.

-«գործողությունների համակարգման գործունեություն» չիրականացնելու համար ինչքանո՞վ է նպատակահարմար որպես հիմք նշել «երկրաբանական և այլ ուսումնասիրությունների համար երկիրը չունի համապատասխան ֆինանսական, մարդկային ու տեխնիկական ռեսուրսներ» մեկնաբանությունը:
	Առաջարկն ընդունվել է 
	Նախագիծը խմբագրվել է:

	
	
	Նախագծի գլուխ III. կետ 2-ում նշված «Հաշվառման ազգային համակարգը և համապատասխան ազգային տվյալների բազան պետք է ստեղծվի` հիմնվելով վերոնշյալ տվյալների:» նախադասությունը պետք է վերանայվի, քանի որ.

· նախադասությունը ամբողջական չէ.
· հաշվառման ազգային համակարգը և համապատասխան տվյալների բազան պետք է ստեղծվի և վարվի կարգավորող մարմնի կողմից հիմք ընդունելով Հայաստանի Հանրապետության միջազգային պայմանագրերով ստանձնած պարտավորությունների իրականացման համար անհրաժեշտ տեղեկատվությունը, որպես օրինակ` «Աշխատած վառելիքի և ռադիոակտիվ թափոնների կառավարման անվտանգության մասին» համատեղ կոնվենցիայով, Ատոմային Էներգիայի Միջազգային Գործակալության (այսուհետ` ԱԷՄԳ) ռադիոակտիվ թափոնների կառավարման անվտանգության ստանդարտներով, ռադիոակտիվ թափոնների կառավարման ԱԷՄԳ-ի տեղեկատվական էլեկտրոնային համակարգի (NEWMDB) ձևաչափով պահանջվող և այլ տեղեկատվություն:
	Առաջարկն ընդունվել է 
	Նախագիծը խմբագրվել է:

	
	
	Առաջարկվում է նախագծի գլուխ III. կետ 2.-ի վերջին պարբերությունը փոխարինել նոր պարբերությամբ հետևյալ բովանդակությամբ. «Ռադիոակտիվ թափոնների հաշվառման պետական ռեգիստրի ձևաչափի և անհրաժեշտ տվյալների վերաբերյալ պահանջները սահմանվում են ատոմային էներգիայի օգտագործման բնագավառը կարգավորող մարմնի կողմից:»:
	Առաջարկն ընդունվել է 
	Նախագիծը խմբագրվել է:

	7. 
	
	Նախագծի գլուխ III. կետ 4.-ում (էջ 7) նշված «Հայկական ԱԷԿ-ը իր կադրերի պատրաստման ու վերապատրաստման համար ունի ուսումնական կենտրոն` համապատասխան մասնագետներով ու նյութերով, ինչպես նաև տեխնոլոգիաներով հագեցած: Սակայն այդ կենտրոնում ՀԱԷԿ-ի աշխատակիցները վերապատրաստում են անցնում հիմնականում ՀԱԷԿ-ի շահագործման ժամանակ առաջացած ռադիոակտիվ թափոնների ու աշխատած միջուկային վառելիքի առկա/իրականացվող տեխնոլոգիաների ու գործընթացների վերաբերյալ: Ռադիոակտիվ թափոնների ու աշխատած միջուկային վառելիքի ամբողջական կառավարման արդի համակարգերի ու տեխնոլոգիաների հետ ծանոթանալու ու ոլորտում մասնագիտանալու համար ՀԱԷԿ-ի անձնակազմն ունի վերապատրաստման, համապատասխան նյութերով ու միջոցներով հագեցման ու արդիականացման խնդիր:» պարբերության բովանդակությունը պետք է վերանայվի, քանի որ անհասկանալի է, արդյոք.
1. «համապատասխան նյութերով ու միջոցներով հագեցման ու արդիականացման խնդիր» ունի ՀԱԷԿ-ի անձնակազմը, թե՞ ՀԱԷԿ-ի ուսումնական կենտրոնը.
2. ռադիոակտիվ թափոնների ամբողջական կառավարման արդի համակարգերի ու տեխնոլոգիաների ոլորտում ՀԱԷԿ-ի անձնակազմի մասնագիտանալու նպատակահարմարությունը, եթե ներկայացված փաստաթղթի նախագծում նշվում է.

· «...ԱՄՎ-երի անվտանգ կառավարումն իրականացնում է Հայկական ԱԷԿ-ը, իսկ ռադիոակտիվ թափոնների կառավարումը նախատեսված է իրականացնել հիմնադրված Ազգային օպերատորի կողմից:».

· «...Հարկ է նշել, որ ՌԹ-ների կառավարման վերոնշյալ գործառույթների իրականացման ժամկետներն ու պատասխանատու մարմինը կարող է փոխվել` հաշվի առնելով հիմնադրվող Ազգային օպերատորի կանոնադրությամբ ամրագրված պարտականությունները:»:
	1.Առաջարկն ընդունվել է:
2. Առաջարկը չի ընդունվել :
	1. Նախագիծը խմբագրվել է:
2. ՀԱԷԿ-ի նաձնակազմը նույնպես ունի կարիք ՌԹ-ների, ինչպես նաև ԱՄՎ-երի կառավարման արդի համակարգերի բնագավառում վերապատրաստվելու:

	8. 
	
	
	
	

	9. 
	
	Նախագծի գլուխ III. կետ 5.-ում (էջ 9) նշված է` 

«ա) համապատասխան պետական կառավարման մարմինների կողմից անհրաժեշտ է վերանայել «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքը,....»: Առաջարկվում է ջնջել այս արտահայտությունը, քանի որ անհասկանալի է վերոնշյալ օրենքի վերանայման պահանջը և Հայաստանի Հանրապետությունում ռադիոակտիվ թափոնների և աշխատած միջուկային վառելիքի անվտանգ կառավարման հետ կապված իրավահարաբերությունները  ՀՀ օրենքի մակարդակով կարգավորելու անհրաժեշտությունը:
	Առաջարկն ընդունվել է մասամբ:

	Նախագիծը խմբագրվել է:
Խաղաղ նպատակներով ատոմային էներգիայի անվտանգ օգտագործման մասին օրենքի 191 հոդվածը ենթակա է փոփոխման՝ արտացոլելու համար ՌԹ-ների ու ԱՄՎ-ի կառավարման համար նախատեսված համապատասխան ֆինանսական միջոցները արտաբյուջետային հաշիվներում կուտակելու հարցը:

	10. 
	
	Նախագծի գլուխ III. կետ 5.-ում (էջ 9) նշված «բ) անհրաժեշտ է մշակել ռադիոակտիվ թափոնների կառավարման ազգային օպերատորի հիմնադրման մասին իրավական ակտ.» նախադասությունը կրկնում է «....., ինչպես նաև մշակել այլ իրավական ակտեր` սույն ծրագրի III գլխի 1-ին, 3-րդ ու 4-րդ կետերով ամրագրված դրույթները կազմակերպելու համար.» նախադասությունում արդեն իսկ մատնանշված գործողությունը:
	Առաջարկն ընդունվել է:
	Նախագիծը խմբագրվել է:

	11. 
	
	Նախագծի Հավելված N2-ի համակատարողների ցանկն ըստ գործողությունների պետք է վերանայվի և բերվի համապատասխանության այն գերատեսչությունների ցանկի հետ, որոնք համաձայն նախագծի գլուխ III. կետ 5.-ի հանդիսանում են ՀՀ-ում ռադիոակտիվ թափոններ առաջացնող բնագավառի/գործունեության ոլորտի պատասխանատու, որպես օրինակ` նախագծի գլուխ III. կետ 5.-ի (էջ 8) բ) ենթակետում նշված «գիտության, արդյունաբերության, կրթության և բժշկության բնագավառում առաջացած ռադիոակտիվ թափոններ»-ի համար:
	Առաջարկն ընդունվել է:
	Նախագիծը խմբագրվել է:

	
	
	Հարկ է նշել, որ փաստաթղթի նախագծում չեն պահպանվել «Նորմատիվ իրավական ակտերի մասին» Հայաստանի Հանրապետության 2018 թվականի մարտի 21-ի N ՀՕ-180-Ն օրենքի պահանջները.

21.-րդ հոդվածի 7.-րդ կետի պահանջը

10.-րդ հոդվածի 1.-ին կետի պահանջը, որպես օրինակ՝ «էներկագլոկ», «ՀՀ ԿԱ ՊԱԿ ՊԿ» և այլն

15.-րդ հոդվածի 1-ին կետի պահանջը, քանի որ նախագծում օգտագործվում են հասկացություններ, որոնք չեն համապատասխանում ՀՀ նորմատիվ իրավական ակտերով սահմանված հասկացություններին կամ տերմիններին, որպես օրինակ՝ «ծավալային մնացորդի տարողություն» և այլն

15.-րդ հոդվածի 2.-րդ կետի պահանջը, քանի որ միևնույն միտքն արտահայտելիս կիրառվում են տարբեր բառեր, տերմիններ, 
որպես օրինակ՝ «հարմոնիզացում» և «ներդաշնակեցում» և այլն:
	Առաջարկն ընդունվել է:
	Նախագիծը խմբագրվել է:

	
	
	Հաշվի առնելով, որ ՀՀ ԿԱ ՄԱԿ ՊԿ-ին գիտատեխնիկական աջակցություն տրամադրող «Միջուկային և ռադիացիոն անվտանգության գիտատեխնիկական կենտրոն» ՓԲԸ-ում ներդրված են՝ արդյունաբերության, բժշկության և գիտության բնագավառներում ճառագայթային անվտանգության և պաշտպանության վերաբերյալ մասնագետների պատրաստման և վերապատրաստման դասընթացների համապատասխան ծրագրեր, ճառագայթային անվտանգության, պաշտպանության և ռադիոակտիվ թափոնների ու աշխատած միջուկային վառելիքի կառավարման բնագավառի մասնագետների պատրաստման ու վերապատրաստման ուսումնական ծրագրեր և նյութեր, և «ՄՌԱ ԳՏԿ» ՓԲԸ-ն կարող է իրականացնել նշված բնագավառների մասնագետների պատրաստում և վերապատրաստում առաջարկում ենք՝ ներկայացված նախագծի Հավելված 2-ի 4-րդ կետում «Համակատարողներ» սյունակում ավելացնել «ՄՌԱ ԳՏԿ» ՓԲԸ (համաձայնությամբ) բառերը։
	Առաջարկն ընդունվել է:
	Նախագիծը խմբագրվել է:

	12. 
	ՀՀ ֆինանսների նախարարություն
	Նախագծի 1-ին կետի «ա» պարբերությամբ հաստատվող N 1 հավելվածի «Նախաբան» բաժնում նշվել է, որ միջոցառումների կատարման ժամկետները, պատասխանատու մարմիններն ու համակատարողները, անհրաժեշտ ֆինանսավորման աղբյուրները ներկայացված են N2 հավելվածում, սակայն Նախագծի 1-ին կետի «բ» պարբերությամբ հաստատվող N 2 հավելվածի 1-ին, 2-րդ, 3-րդ և 5.2-րդ կետերով նախատեսված միջոցառումների «Ֆինանսավորում» սյունակում նշվել է, որ ՀՀ պետական բյուջեից լրացուցիչ ֆինանսավորում չի պահանջվում: Հետևաբար առաջարկում ենք վերը նշված սյունակում ամրագրել նաև, թե ինչ աղբյուրների հաշվին են նախատեսվում իրականացնել այդ միջոցառումները:
	Առաջարկը չի ընդունվել:
	Նախագծի 1-ին կետի «բ» պարբերությամբ հաստատվող N 2 հավելվածի 1-ին, 2-րդ, 3-րդ և 5.2-րդ կետերի իրականացումը իրենից ներակայցնում է նոր նորմատիվ իրավական ակտերի և/կամ առկա իրավական ակտերում լրացումներ և փոփոխություններ անելու մասին նորմատիվ իրավական ակտերի մշակում, ինչի համար պատասխանատու գերատեսչություններից լրացուցիչ ֆինանսական միջոցներ չեն պահանջվում:



	13. 
	
	«Հայաստանի Հանրապետության բյուջետային համակարգի մասին» ՀՀ օրենքի (այսուհետ` Օրենք) 1.2-րդ հոդվածի`

ա) 16-րդ մասի համաձայն` արտաբյուջետային (այդ թվում` ավանդային) հաշիվներն են պետական կամ համայնքային հիմնարկի անվամբ գանձապետական միասնական հաշվում պետական բյուջեի միջոցների և համայնքների բյուջեների միջոցների ենթահաշվից դուրս գործող ենթահաշիվները, ինչպես նաև բանկային համակարգում գործող հաշիվները:                                                 Արտաբյուջետային հաշիվները բացվում են և նախատեսված են` առանձին դեպքերում նպատակային բյուջետային մուտքերի և դրանց հաշվին կատարվող ելքերի (ներառյալ` նպատակային բյուջետային ֆոնդերի մուտքերի և ելքերի) կատարման և առանձնացված հաշվառման համար և նույն մասի «բ)»-«ը)» պարբերություններում նշված աղբյուրների հաշվին միջոցների կուտակման (ավանդադրման) համար:

Օրենքը չի նախատեսում պետական և համայնքների բյուջեներից միջոցների փոխադրում արտաբյուջետային ավանդային հաշիվներ: Նշված փոխադրումը հակասում է նաև Օրենքի 8-րդ հոդվածի 4-րդ մասով սահմանված բյուջեների մուտքերի և ելքերի արտացոլման լրիվության սկզբունքին, քանի որ արտաբյուջետային ավանդային հաշվից կատարվող ելքերը, ըստ Օրենքի 15-րդ հոդվածի 9.2-րդ մասի, պետական և համայնքների բյուջեներում և դրանց կատարման հաշվետվություններում չեն արտացոլվում:

բ) 14-րդ և 15-րդ մասերով սահմանված նպատակային բյուջետային մուտքերի և նպատակային բյուջետային ֆոնդերի մուտքերի կազմում պետական և համայնքների բյուջեների ելքերը ներառված չեն:

Միաժամանակ, ՀՀ կառավարության 10.06.1999թ. «Հայաստանի Հանրապետության պետական ու այլ հիմնարկների արտաբյուջետային միջոցների սպասարկման, հաշվառման և վերահսկողության կարգը հաստատելու մասին» N 404 որոշմամբ հաստատած կարգի 2 րդ կետի համաձայն` Հայաստանի Հանրապետության պետական ու այլ հիմնարկների արտաբյուջետային միջոցները ներառում են`

ա) պետական ու այլ հիմնարկներին ոչ պետական աղբյուրներից տրամադրված` անվերադարձ և չփոխհատուցվող արտաբյուջետային ֆինանսական միջոցներն ու բնաիրային հատ¬կացումները.

բ) պետական ու այլ հիմնարկների կողմից, ՀՀ օրենսդրությամբ սահմանված դեպքերում և կարգով, ապրանքների մատակարարման, ծա¬ռա¬յությունների մատուցման ու աշխատանքների կատարման դիմաց վճարվող ոչ բյուջետային ֆինանսական միջոցները և բնաիրային հատկացումները:

Հաշվի առնելով վերոգրյալը` առաջարկում ենք Նախագծի N 1 հավելվածի 3-րդ բաժնի 1-ին պարբերությունից հանել «պետական միջոցների հաշվին,» արտահայտությունը:
	Առաջարկն ընդունվել է:
	Նախագիծը խմբագրվել է:

	
	
	Նախագծի N 1 հավելվածի 1-ին բաժնում և N 2 հավելվածի 1-ին կետում նշվում է, որ նախատեսվում է «Ռադիոակտիվ թափոնների վնասազերծում» ՓԲԸ-ի հիման վրա ստեղծել ռադիոակտիվ թափոնների միասնական կառավարման ազգային օպերատոր, մինչդեռ պարզ չէ, թե ստեղծվող ազգային օպերատորն ինչպիսի կազմակերպաիրավական կարգավիճակ է ունենալու:
	Առաջարկն ընդունվել է:
	Նախագիծը խմբագրվել է:

	14. 
	
	Առաջարկում ենք N2 հավելվածի 1-ին և 5.2-րդ միջոցառումների համակատարողների ցանկից և 3-րդ միջոցառման «պատասխանատու կատարող» սյունակից հանել ՀՀ ֆինանսների նախարարությանը, քանի որ պարզ չեն, թե համապատասխանաբար` ««Ռադիոակտիվ թափոնների վնասազերծում» ՓԲԸ-ի հիման վրա ռադիոակտիվ թափոնները միասնական կառավարող կազմակերպության հիմնադրում», «Իրավական ակտերի մշակում և/կամ միջազգային ստանդարտների պահանջների հետ հարմոնիզացում» և «ՀՀ-ում առկա և առաջացող ռադիոակտիվ թափոնների ու աշխատած միջուկային վառելիքի անվտանգ կառավարման նպատակով արտաբյուջետային հաշվի ստեղծում» միջոցառումների իրականացման ժամանակ որոնք են հանդիսանալու ՀՀ ֆինանսների նախարարության դերակատարումն ու անելիքները:
	Առաջարկն ընդունվել է:
	Նախագիծը խմբագրվել է:

	15. 
	ՀՀ բնապահպանության նախարարություն
	Նախագծի N2 հավելվածի 1-ին կետի «Համակատարողներ» սյունակից հանել «ՀՀ բնապահպանության նախարարություն» բառերը։
	Առաջարկն ընդունվել է:
	Նախագիծը խմբագրվել է:

	16. 
	«Ատոմային էլեկտրակայանների շահագործման հայկական գիտահետազոտական ինստիտուտ» ՓԲԸ
	Պլան-ժամանակացույցի չորրորդ կետում (Ռադիոակտիվ թափոնների և աշխատած միջուկային վառելիքի անվտանգ կառավարման բնագավառում մասնագետների պատրաստում ու վերապատրաստում)՝ որպես համակատարող ընդգրկել «Ատոմային էլեկտրակայանների շահագործման հայկական գիտահետազոտական ինստիտուտ» ՓԲԸ («ՀԱՅԱՏՈՄ» ՓԲԸ):
	Առաջարկն ընդունվել է:
	Նախագիծը խմբագրվել է:

	17. 
	ՀՀ կրթության և գիտության նախարարություն
	Նախագծի հավելված N 1-ի` 

· 2-րդ բաժնի 2-րդ կետի ա) ենթակետում «տեխնիկական լուծումների» բառերը փոխարինել «առաջադեմ տեխնոլոգիաների» բառերով, իսկ 
· բ) ենթակետը համապատասխանեցնել «Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության» համապատասխան կետերին և խմբագրել հետևյալ կերպ. «շատ ցածր ակտիվության ու կարճ ապրող ռադիոակտիվ թափոնների համապատասխան պահեստարանների և ցածր ու միջին ակտիվության ռադիոակտիվ թափոնների թաղման համապատասխան մերձմակերևույթային գերեզմանոցների կառուցման նախապատրաստական աշխատանքների իրականացում.»:
· Չնայած այն հանգամանքին, որ Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության մեջ օգտագործվում է «մերձմակերեսային» բառը, սակայն առաջարկում ենք «մերձմակերեսային» բառը նախագծի NN 1 և 2 հավելվածներում փոխարինել «մերձմակերևույթային» բառով, քանի որ մակերեսը մակերևույթի քանակական բնութագիրն է:
	Առաջարկը չի ընդունվել:

Առաջարկը չի ընդունվել:
Առաջարկը չի ընդունվել:
	· Նախագծի հավելված N 1-ի 2-րդ բաժնի 2-րդ կետի ա) ենթակետում նշված «տեխնիկական լուծումներ» բառակապակցությունը օգտագործվում է Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության (այսուհետ՝ ռազմավարություն) մեջ և վերոնշյալ հիմնական խնդիրները վերցված են ռազմավարության գլուխ 4, կետ 1-ից:
· Նախագծի հավելված N 1-ի 2-րդ բաժնի 2-րդ կետում համառոտ ներկայացվել են ռազմավարության մեջ բերված «հիմնական խնդիրները»:
· Սույն նախագծի մեջ օգտագործված «մերձմակերեսային» տերմինը սահմանվել է ՀՀ կառավարության № 631-Ն որոշմամբ՝ ընդունված 04.06.2009թ. ռադիոակտիվ թափոնների կառավարման կարգը Հետևաբար, հիմք ընդունելով «Նորմատիվ իրավական ակտերի մասին» ՀՀ 2018 թվականի մարտի 21-ի N ՀՕ-180-Ն օրենքի հոդված 15-ի կետ 1-ի պահանջը՝ առաջարկությունը չի ընդունվում:

	18. 
	
	3-րդ բաժնի`
ա. 
- 1-ին կետի 2-րդ պարբերությունից հանել «նախագծում և կառուցում» բառերը, քանի որ նախագծման և շինարարական աշխատանքներ իրականացնողը ռադիոակտիվ թափոնների կառավարող Ազգային Օպերատորը չէ: 
- Ինչպես նաև, այդ պարբերությունում անհրաժեշտ է «պահում» բառից հետո լրացնել «թաղում» բառը, իսկ «շահագործում» բառից առաջ լրացնել «պահեստարանների և գերեզմանոցների» բառերը
	Առաջարկը չի ընդունվել:

Առաջարկն ընդունվել է:
	Հիմք ընդունելով «Խաղաղ նպատակներով ատոմային էներգիայի անվտանգ օգտագորխման մասին» ՀՀ օրենքի հոդված 19-ի, կետ 1-ը, այն է՝

«Շահագործող կազմակերպությունն ատոմային էներգիայի անվտանգության տեսակետից կարևոր օբյեկտի սեփականատիրոջ կողմից այդ օբյեկտի շահագործման համար լիազորված կամ որպես այդպիսին ճանաչված իրավաբանական անձն է, որն իր ուժերով կամ այլ իրավաբանական անձանց ներգրավմամբ իրականացնում է օբյեկտի հրապարակ ընտրելու, օբյեկտը նախագծելու, կառուցելու, շահագործելու և շահագործումից հանելու աշխատանքներ:»:
Նախագիծը խմբագրվել է:

	19. 
	
	բ. 1-ին կետի 3-րդ պարբերությունը խմբագրման կարիք ունի, անհրաժեշտ է այն շարադրել հետևյալ կերպ. «Ազգային օպերատորը համաձայն «Իրավաբանական անձանց պետական գրանցման մասին» Հայաստանի Հանրապետության օրենքով սահմանված կարգի պետական գրանցումից հետո, պետք է Հայաստանի Հանրապետության օրենսդրությամբ սահմանված կարգով Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտե ներկայացնի լիցենզավորման ենթակա գործունեություն իրականացնելու համար պահանջվող համապատասխան փաստաթղթերը:»,
	Առաջարկն ընդունվել է:
	Նախագիծը խմբագրվել է:

	20. 
	
	գ. 2-րդ կետի 3-րդ պարբերությունն առաջարկվում է հանել, քանի որ համաձայն «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքի 20-րդ հոդվածի 1-ին մասի ը) ենթակետի շահագործող կազմակերպությունը կազմակերպում է միջուկային, ռադիոակտիվ և հատուկ նյութերի, ռադիոակտիվ թափոնների հաշվառում և հսկում
	Առաջարկը չի ընդունվել:
	Նախագծի 2-րդ կետի 3-րդ պարբերության մեջ ներկայացվել է ՀԱԷԿ-ի՝ 2-րդ էներգաբլոկի նախագծային ժամկետի երկարաձգման աշխատանքների շրջանակներում նախատեսվող գործողությունները՝ համապատասխան սարքավորումների ձեռքբերմամբ, ինչը կնպաստի հետագայում ազգային ռեգիստրի ստեղծմանը:

	21. 
	
	դ. 2-րդ կետի 4-րդ պարբերությունից հանել «Ազգային տվյալների բազայի ստեղծման համար նպատակահարմար է պատասխանատու նշանակել ատոմային էներգիայի օգտագործման բնագավառի պետական կարգավորում իրականացնող լիազորված մարմնին, որը պատասխանատու է դրա վարման համար» նախադասությունը, քանի որ համաձայն «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքի 17-րդ հոդվածի 1-ին մասի ժզ) ենթակետի կարգավորող մարմինն իրականացնում է միջուկային նյութերի պետական հաշվառման ու վերահսկման, իոնացնող ճառագայթման աղբյուրների և ռադիոակտիվ թափոնների պետական ռեգիստրի վարումը:

	Առաջարկն ընդունվել է մասամբ:
	Նախագիծը խմբագրվել է:

	22. 
	
	ե. 3-րդ կետի 1-ին պարբերության 1-ին նախադասության մեջ «արտաբյուջետային հատուկ հաշիվ» բառերը փոխարինել «երկու արտաբյուջետային հատուկ հաշիվ՝ առաջինն աշխատած միջուկային վառելիքի կառավարման համար, երկրորդը` ռադիոակտիվ թափոնների կառավարման համար:», ինչպես նաև հանել այդ պարբերության 3-րդ նախադասությունը: Ինչ վերաբերում է վերջին նախադասությանը` այն անհասկանալի է և անհրաժեշտ է խմբագրել, քանի որ շահագործման ժամկետի երկարացումը իրականություն է: Անհասկանալի է նաև, թե ինչին է վերաբերում առաջացող ծավալների անվտանգ կառավարման ամբողջականությունը,
	Առաջարկն ընդունվել է:
	Նախագիծը խմբագրվել է:

	23. 
	
	զ. 3-րդ կետի 3-րդ պարբերության վերջին երեք տողերը անհասկանալի են, քանի որ համաձայն «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքի 19-րդ հոդվածի 1-ին  մասի շահագործող կազմակերպությունն ատոմային էներգիայի անվտանգության տեսակետից կարևոր օբյեկտի սեփականատիրոջ կողմից այդ օբյեկտի շահագործման համար լիազորված կամ որպես այդպիսին ճանաչված իրավաբանական անձն է, որն իր ուժերով կամ այլ իրավաբանական անձանց ներգրավմամբ իրականացնում է օբյեկտի հրապարակ ընտրելու, օբյեկտը նախագծելու, կառուցելու, շահագործելու և շահագործումից հանելու աշխատանքներ:
	Առաջարկն ընդունվել է:
	Նախագիծը խմբագրվել է:

	24. 
	
	4-րդ բաժնի`

ա. 2-րդ պարբերությունում «նյութեր» բառից առաջ լրացնել «ուսումնամեթոդական» բառը, իսկ  «տեխնոլոգիաներով» բառը փոխարինել  «լաբորատոր սարքավորումներով և վարժասարքով» բառերով: Այդ պարբերության վերջում «նյութերով և միջոցներով» բառերն անհրաժեշտ է փոխարինել «ուսումնամեթոդական և լաբորատոր սարքավորումներով» բառերով.

բ. 4-րդ բաժնի 4-րդ պարբերությունը խմբագրման կարիք ունի և անհրաժեշտ է շարադրել հետևյալ կերպ. «Արդյունաբերության, բժշկության, գիտության ու այլ բնագավառներում կադրերի պատրաստման ու վերապատրաստման պատասխանատվությունը նույնպես կրում է տվյալ կազմակերպությունը: Կադրերի պատրաստման ու վերապատրաստման գործընթացը կիրականացվի Հայաստանի ազգային պոլիտեխնիկական համալսարանում գործող «Միջուկային անվտանգության տարծաշրջանային ուսումնական կենտրոնում:»
գ. 5-րդ պարբերության 1-ին նախադասությունը չի համապատասխանում իրականությանը, քանի որ Հայաստանի ազգային պոլիտեխնիկական համալսարանում գործող «Ատոմային էներգետիկա» կրթական ծրագրով իրականացվում է «Ռադիոակտիվ թափոնների և աշխատած միջուկային վառելիքի պահման ժամանակակից տեխնոլոգիաներ» մասնագիտական դասընթացը, ուստի առաջին նախադասությունը հանել պարբերությունից: Այդ պարբերության երկրորդ նախադասության սկզբնամասում լրացնել «Հայաստանի Հանրապետության կրթության և գիտության նախարարությունը տվյալ ոլորտում գործունեություն իրականացնող ու փորձ ունեցող այլ կազմակերպությունների ու գիտահետազոտական կենտրոնների հետ պետք է մշակի ռադիոակտիվ թափոնների ու աշխատած միջուկային վառելիքի կառավարման բնագավառում մասնագետների վերապատրաստման ժամանակակից ծրագիր» բառերը:
	ա. Առաջարկն ընդունվել է:
բ.  Առաջարկը չի ընդունվել:
գ. Ընդունվել է մասամբ: 
	Նախագիծը խմբագրվել է:


	25. 
	
	
	
	Տվյալ պահին սույն առաջարկությունը նպատակահարմար չէ ընդգրկել որոշման նախագծի մեջ: Ինչպես նշված է սույն որոշման նախագծի 4-րդ բաժնի 5-րդ պարբերությունում՝ ՀՀ կրթության ու գիտության նախարարության հետ համատեղ, ներառելով նաև ոլորտում գործունեություն իրականացնող ու փորձ ունեցող այլ կազմակերպություններին ու գիտահետազոտական կենտրոններին, պետք է մշակվի ծրագիր բնագավառում մասնագետների պատրաստման ու վերապատրաստման համար: Ծրագրի մշակումից ու ներկայացումից հետո կորոշեն այդ գործընթացում ներառվող կազմակերպությունները, կենտրոնները, և այլն:


	26. 
	
	
	
	գ. Նախագիծը խմբագրվել է:

	27. 
	
	5-րդ բաժնի`

ա. 1-ին պարբերության ա) կետը շարադրել հետևյալ կերպ. «աշխատած միջուկային վառելիքի թաց եղանակով պահման ավազանում առաջացած հեղուկ ռադիոակտիվ թափոններ,»

բ. 2-րդ պարբերության 5-րդ ենթակետն անհրաժեշտ է համապատասխանեցնել Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության համապատասխան կետին և շարադրել հետևյալ կերպ` «ցածր և միջին ակտիվության ՌԹ-ների թաղման համար կառուցել համապատասխան մերձմակերևույթային գերեզմանոցներ.», որից հետո 12-րդ ենթակետը շարադրել հեևյալ կերպ` «ԱՄՎ-ի «չոր» եղանակով պահման՝ երկրորդ հերթի, երրորդ (12 մոդուլներով) պահեստարանի կառուցում ու շահագործման հանձնում.»: Անհասկանալի է 10-րդ ենթակետը և այն համատեղելի չէ «Հայաստանի Հանրապետությունում առաջացած ռադիոակտիվ թափոնների և աշխատած միջուկային վառելիքի անվտանգ կառավարման ռազմավարության» 5-րդ բաժնի դրույթների հետ:
	ա. Առաջարկը չի ընդունվել:
բ. Առաջարկը չի ընդունվել:
	5-րդ բաժնի 1-ին պարբերության ա) կետը շարադրվել է՝ հիմք ընդունելով ՀՀ կառավարության № 631-Ն որոշման III գլխի 10.2 կետը:

5-րդ բաժնի 2-րդ պարբերությամբ բերված են ՀԱԷԿ-ի կողմից՝ 2-րդ էներգաբլոկի նախագծային ժամկետի երկարաձգման աշխատանքների շրջանակներում իրականացվելիք գործողությունները: 

	
	
	Նախագծի հավելված N1-ի կետերն անհրաժեշտ է համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջներին, ինչպես նաև «ռադիոակտիվ թափոնների» հապավումը նշել մեկ անգամ
	Առաջարկն ընդունվել է:
	Նախագիծը խմբագրվել է:

	28. 
	
	Նախագծի հավելված N 2-ի`
2-րդ կետի համակատարողներ սյունյակում լրացնել «Հայաստանի ազգային պոլիտեխնիկական համալսարան» հիմնադրամ» բառերը, քանի որ Հայաստանի ազգային պոլիտեխնիկական համալսարանը կարող է ցուցաբերել աջակցություն համապատասխան ծրագրային փաթեթների կազմման աշխատանքներում.
	Առաջարկը չի ընդունվել:
	Նշված սյունակում որպես համակատարողներ նշված են ՌԹ-ներ առաջացնող հիմնական կազմակերպությունները, ինչպես նաև հիմնադրվող «Ազգային օպերատոր»-ը՝ հաշվի առնելով այն հանգամանքը, որ համաձայն «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի հոդված 20-ի՝ նրանք իրականացնում են ռադիոակտիվ թափոնների հաշվառում և հսկում:

	29. 
	
	4-րդ կետի միջոցառման անվանումից հանել «պատրաստում ու» բառերը, քանի որ Հայաստանի ազգային պոլիտեխնիկական համալսարանում գործող «Ատոմային էներգետիկա» կրթական ծրագրով իրականացվում է կադրերի պատրաստում, իսկ համակատարողներ սյունյակում լրացնել «ՀՀ կրթության և գիտության նախարարության գիտության կոմիտե, «Հայաստանի ազգային պոլիտեխնիկական համալսարան» հիմնադրամ, «Երևանի պետական համալսարան» հիմնադրամ» բառերը:
	Առաջարկն ընդունվել է:
	Նախագիծը խմբագրվել է:

	30. 
	
	5-րդ կետի`

ա. 5.1 ենթակետի  2-րդ պարբերությունում «պահեստարանի» բառից առաջ լրացնել «գործող» բառը,
	ա. Առաջարկն ընդունվել է:
	Նախագիծը խմբագրվել է:

	31. 
	
	բ. 5.1 ենթակետի  4-րդ պարբերությունը շարադրել հետևյալ կերպ «Ցածր և միջին ակտիվության ՌԹ-ների թաղման համար մերձմակերևույթային գերեզմանոցներ կառուցում՝ հետագայում այն ընդլայնելու հնարավորությամբ».
գ. 5.1 ենթակետի վերջին պարբերությունը շարադրել հետևյալ կերպ «ԱՄՎ-ի «չոր» եղանակով պահման՝ երկրորդ հերթի, երրորդ (12 մոդուլներով) պահեստարանի կառուցում ու շահագործման հանձնում».
դ. 5.1 ենթակետի համակատարողներ սյունյակում լրացնել «ՀՀ կրթության և գիտության նախարարության գիտության կոմիտե» բառերը:
	բ./գ.Առաջարկ-ները չեն ընդունվել:
դ. Առաջարկը չի ընդունվել:
	Սույն նախագծի մեջ օգտագործված «մերձմակերեսային» տերմինը սահմանվել է ՀՀ կառավարության № 631-Ն որոշմամբ՝ ընդունված 04.06.2009թ. ռադիոակտիվ թափոնների կառավարման կարգը Հետևաբար, հիմք ընդունելով «Նորմատիվ իրավական ակտերի մասին» ՀՀ 2018 թվականի մարտի 21-ի N ՀՕ-180-Ն օրենքի հոդված 15-ի կետ 1-ի պահանջը՝ առաջարկությունը չի ընդունվում: Ի հավելումն՝ նշված շարադրանքները ներկայացվել են ՀԱԷԿ-ի կողմից և համապատասխանեցված են պլան-ժամանակացույցում ներկայացված գործունեությունների հետ:

Անհասկանալի է առաջարկությունը, քանի որ 5.1 ենթակետը վերաբերում է ՀԱԷԿ-ում ՌԹ-ների կառավարման համակարգի արդիականացմանը:

	
	
	
	
	

	32. 
	ՀՀ տնտեսական 
զարգացման և ներդրումների նախարարություն
	Առաջարկություններ և դիտողություններ չկան:

	33. 
	ՀՀ հանրային 
ծառայությունները 
կարգավորող հանձնաժողով
	Առաջարկություններ և դիտողություններ չկան

	34. 
	ՀՀ առողջապա-հության նախարա-րություն
	Առաջարկություններ և դիտողություններ չկան

	35. 
	ՀՀ տարածքային կառավարման և զարգացման նախարարություն
	Առաջարկություններ և դիտողություններ չկան

	36. 
	ՀՀ աշխատանքի և սոցիալական հարցերի նախարարություն
	Առաջարկություններ և դիտողություններ չկան

	37. 
	ՀՀ արդարադատության նախարարություն
	Առաջարկություններ և դիտողություններ չկան

	38. 
	ՀՀ կառավարությանն առընթեր պետական եկամուտների կոմիտե
	Առաջարկություններ և դիտողություններ չկան

	39. 
	ՀՀ ԿԱ ազգային անվտանգության

ծառայություն
	Առաջարկություններ և դիտողություններ չկան

	40. 
	«Հայկական ատոմային էլեկտրակայան» ՓԲԸ
	Առաջարկություններ և դիտողություններ չկան

	41. 
	«Ռադիոակտիվ թափոնների վնասազերծում» ՓԲԸ
	Առաջարկություններ և դիտողություններ չկան

